
LIGJ 
Nr. 110/2021 

 
PËR MIRATIMIN E AKTIT NORMATIV, 

ME FUQINË E LIGJIT, NR. 31, DATË 
27.10.2021, TË KËSHILLIT TË 

MINISTRAVE, “PËR DISA NDRYSHIME 
NË LIGJIN NR. 137/2020,  

‘PËR BUXHETIN E VITIT 2021’,  
TË NDRYSHUAR” 

 
Në mbështetje të neneve 78, 101 dhe 160 të 

Kushtetutës, me propozimin e Këshillit të 
Ministrave, 

 
KUVENDI 

I REPUBLIKËS SË SHQIPËRISË 
 

VENDOSI: 
 

Miratohet akti normativ, me fuqinë e ligjit, nr. 
31, datë 27.10.2021, i Këshillit të Ministrave, “Për 
disa ndryshime në ligjin nr. 137/2020, ‘Për 
buxhetin e vitit 2021’, të ndryshuar”.  

 
Miratuar në datën 8.11.2021. 
 

Shpallur me dekretin nr. 13315, datë 9.11.2021, 
të Presidentit të Republikës së Shqipërisë, 
Ilir Meta. 

 
DEKRET 

Nr. 13315, datë 9.11.2021 
 

PËR SHPALLJE LIGJI 
 
Në mbështetje të nenit 84, pika 1, dhe nenit 93 

të Kushtetutës, 
 

DEKRETOJ: 
 
Shpalljen e ligjit nr. 110/2021, “Për miratimin e 

aktit normativ, me fuqinë e ligjit nr. 31, datë 
27.10.2021, të Këshillit të Ministrave, ‘Për disa 
ndryshime në ligjin nr. 137/2020, ‘Për buxhetin e 
vitit 2021’, të ndryshuar””. 

 

PRESIDENT I REPUBLIKËS  
SË SHQIPËRISË 

Ilir Meta 

AKT NORMATIV 
Nr. 32, datë 5.11.2021 

 
PËR MIRATIMIN E TEKSTIT TË DISA 
NDRYSHIMEVE NË MARRËVESHJEN 

PËR PRODHIMIN E FURNIZIMIN NGA 
DHE NDËRMJET PFIZER EXPORT BV 
DHE MINISTRISË SË SHËNDETËSISË 

DHE MBROJTJES SOCIALE TË 
SHQIPËRISË, MINISTRIT TË SHTETIT 
PËR RINDËRTIMIN DHE INSTITUTIT 
TË SHËNDETIT PUBLIK, MIRATUAR 
ME AKTIN NORMATIV NR. 3, DATË 

18.1.2021, TË KËSHILLIT TË MINISTRAVE 
 
Në mbështetje të nenit 101 të Kushtetutës, me 

propozimin e zëvendëskryeministrit dhe ministër i 
Shtetit për Rindërtimin dhe Programin e 
Reformave e të ministrit të Shëndetësisë dhe 
Mbrojtjes Sociale, Këshilli i Ministrave 

 
VENDOSI: 

 
Neni 1 

Miratimi i tekstit të disa ndryshimeve 
 
Miratimin e tekstit të disa ndryshimeve në 

marrëveshjen për prodhimin e furnizimin nga dhe 
ndërmjet Pfizer Export BV dhe Ministrisë së 
Shëndetësisë dhe Mbrojtjes Sociale, ministrit të 
Shtetit për Rindërtimin dhe Institutit të Shëndetit 
Publik, miratuar me aktin normativ nr. 3, datë 
18.1.2021, të Këshillit të Ministrave, sipas tekstit që 
i bashkëlidhet këtij akti normativ. 

 
Neni 2 

Detyrimet e organeve shtetërore 
 

1. Ndryshimet në marrëveshjen për prodhimin e 
furnizimin nga dhe ndërmjet Pfizer Export BV, 
Ministrisë së Shëndetësisë dhe Mbrojtjes Sociale, 
ministrit të Shtetit për Rindërtimin dhe Institutit të 
Shëndetit Publik, bashkëlidhur këtij akti normativ, 
për shkak të sekretit tregtar, nuk do të publikohen 
në asnjë website të institucioneve apo në Fletoren 
Zyrtare. 

2. Të gjitha institucionet e përfshira në dhënien 
e mendimit, të miratimit apo që janë pjesë e 
procesit kanë detyrimin të mos bëjnë publike 

ndryshimet në marrëveshjen bashkëlidhur këtij akti 
normativ apo pjesë të saj. 

3. Detyrimet e organeve shtetërore dhe 
përjashtimet nga detyrimet për furnizimin e 
vaksinës anticovid, të përcaktuara në aktin 
normativ nr. 1, datë 10.1.2021, të Këshillit të 
Ministrave, të ndryshuar, janë të njëjta edhe për 
tekstin e marrëveshjes, bashkëlidhur këtij akti 
normativ. 

Neni 3 
Hyrja në fuqi 

 
Ky akt normativ hyn në fuqi menjëherë dhe 

botohet në Fletoren Zyrtare. 
 

KRYEMINISTËR 
Edi Rama 

 
VENDIM 

Nr. 648, datë 3.11.2021 
 

PËR LIRIM NGA DETYRA 
 

Në mbështetje të nenit 100 të Kushtetutës dhe 
të pikës 2, të nenit 6, të ligjit nr. 9000, datë 
30.1.2003, “Për organizimin dhe funksionimin e 
Këshillit të Ministrave”, me propozimin e 
Kryeministrit, Këshilli i Ministrave 

 
VENDOSI: 

 
Z. Oltion Rrumbullaku, zëvendësministër i 

Arsimit dhe Sportit, lirohet nga kjo detyrë. 
Ky vendim hyn në fuqi menjëherë. 
 

KRYEMINISTËR 
Edi Rama 

 
VENDIM 

Nr. 649, datë 3.11.2021 
 

PËR EMËRIM NË DETYRË 
 
Në mbështetje të nenit 100 të Kushtetutës dhe 

të pikës 2, të nenit 6, të ligjit nr. 9000, datë 
30.1.2003, “Për organizimin dhe funksionimin e 
Këshillit të Ministrave”, me propozimin e 
Kryeministrit, Këshilli i Ministrave 

 
 

VENDOSI: 
 
Znj. Albana Tole emërohet zëvendësministër i 

Arsimit dhe Sportit. 
Ky vendim hyn në fuqi menjëherë. 
 

KRYEMINISTËR 
Edi Rama 

 
VENDIM 

Nr. 650, datë 3.11.2021 
 

PËR PËRCAKTIMIN E FUSHËS SË 
PËRGJEGJËSISË SHTETËRORE TË 

MINISTRIT TË SHTETIT PËR 
RINDËRTIMIN DHE PROGRAMIN  

E REFORMAVE 
 

Në mbështetje të nenit 100 të Kushtetutës dhe 
të pikës 2, të nenit 5, të ligjit nr. 90/2012, “Për 
organizimin dhe funksionimin e administratës 
shtetërore”, me propozimin e Kryeministrit, 
Këshilli i Ministrave 

 
VENDOSI: 

 
1. Miratimin e fushës së përgjegjësisë shtetërore 

të ministrit të Shtetit për Rindërtimin dhe 
Programin e Reformave, sipas përcaktimeve të këtij 
vendimi. 

2. Ministri i Shtetit për Rindërtimin dhe 
Programin e Reformave është përgjegjës për 
hartimin e ndjekjen e zbatimit të masave për 
eliminimin e pasojave dhe rindërtimin e objekteve 
të dëmtuara e të shkatërruara nga fatkeqësia 
natyrore, tërmeti i datës 26.11.2019.  

Ministri i Shtetit për Rindërtimin dhe Programin 
e Reformave e ushtron veprimtarinë e tij në këto 
fusha përgjegjësie shtetërore: 

a) Ndjek e bashkërendon veprimtarinë e 
ministrive dhe të institucioneve të tjera, publike e 
shtetërore, për: 

i. hartimin e miratimin e programeve të procesit 
të rindërtimit të objekteve të dëmtuara dhe të 
shkatërruara; 

ii. planifikimin e shpërndarjen e fondeve 
buxhetore për realizimin e programeve të procesit 
të rindërtimit; 

iii. drejtimin e koordinimin operacional të 
strukturave dhe të njësive të veçanta, shtetërore 

dhe publike, të ngarkuara drejtpërdrejt për kryerjen 
e detyrave në terren, në zbatim të programeve të 
procesit të rindërtimit; 

iv. ndjekjen, koordinimin, monitorimin e 
zbatimit të përgjegjësive dhe të detyrave të 
ngarkuara autoriteteve përgjegjëse, në zbatim të 
aktit normativ nr. 9, datë 16.12.2019, të Këshillit të 
Ministrave, “Për përballimin e pasojave të 
fatkeqësisë natyrore”, miratuar me ligjin nr. 
97/2019; 

b) Kontakton e bashkërendon me organizatat 
shtetërore dhe organizmat kombëtarë e 
ndërkombëtarë, shoqatat, personalitetet publike 
dhe donatorë të ndryshëm, brenda dhe jashtë 
vendit, për: 

i. prezantimin e gjendjes dhe të dëmeve të 
shkaktuara; 

ii. përgatitjen e propozimin e projekteve, të 
përgjithshme e të veçanta, si pjesë e programeve të 
procesit të rindërtimit; 

iii. detajimin e nevojave dhe paraqitjen e 
kërkesave për donacione financiare dhe mbështetje 
të specializuar njerëzore; 

iv. informimin e secilit prej tyre për mënyrën e 
përdorimit dhe të eficiencës së arritur për çdo 
donacion apo mbështetje tjetër të ofruar prej tyre. 

3. Nxit, bashkërendon e jep mendim për 
projektaktet që propozohen nga ministrat, të cilat 
trajtojnë, ndër të tjera, edhe çështje me interes ose 
brenda fushës së përgjegjësisë së tij. 

4. Përfaqëson Këshillin e Ministrave në 
marrëdhëniet e informimit të publikut për çështjet 
brenda fushës së tij të përgjegjësisë. 

5. Ministri i Shtetit për Rindërtimin dhe 
Programin e Reformave është përgjegjës për 
koordinimin dhe drejtimin e punës, ndërmjet 
ministrive dhe institucioneve, për hartimin e planit 
të përballimit të situatës ekonomike të shkaktuar 
nga infeksioni COVID-19. 

Ministri i Shtetit për Rindërtimin dhe Programin 
e Reformave është përgjegjës për: 

a) koordinimin, drejtimin e ndjekjen e 
veprimtarisë së ministrive dhe të institucioneve të 
tjera, publike e shtetërore, për hartimin e planit të 
përballimit të situatës ekonomike të shkaktuar nga 
infeksioni COVID-19; 

b) evidentimin e burimeve financiare të jashtme 
dhe përcaktimin e mënyrës së përthithjes së tyre, 
për përballimin e situatës ekonomike të shkaktuar 
nga infeksioni COVID-19 dhe propozimin për 

miratim në Këshillin e Ministrave të projektakteve 
përkatëse, për përdorimin e këtyre burimeve; 

c) koordinimin e drejtimin e strukturave e të 
njësive, shtetërore dhe publike, të ngarkuara 
drejtpërdrejt për kryerjen e detyrave, për zbatimin e 
planit të përballimit të situatës ekonomike, të 
shkaktuar nga infeksioni COVID-19; 

ç) prezantimin e gjendjes dhe të situatës 
ekonomike të shkaktuar nga infeksioni COVID-19; 

d) përgatitjen e propozimin e projekteve, të 
përgjithshme dhe të veçanta, si pjesë të planit të 
përballimit të situatës ekonomike të shkaktuar nga 
infeksioni COVID-19; 

dh) detajimin e nevojave për përballimin e 
situatës ekonomike të shkaktuar nga infeksioni 
COVID-19; 

e) koordinimin e drejtimin e punës, si dhe 
rekomandimin e institucioneve për përgatitjen e 
paraqitjen për miratim në Këshillin e Ministrave të 
projektakteve ligjore e nënligjore, për përballimin e 
situatës ekonomike të shkaktuar nga COVID-19; 

ë) nxitjen, bashkërendimin e dhënien e 
mendimit për projektaktet që propozohen nga 
ministritë, të cilat trajtojnë, ndër të tjera, edhe 
çështje me interes ose brenda fushës së 
përgjegjësisë së tij; 

f) thirrjen për raportim të strukturave, të cilat 
kanë lidhje me situatën ekonomike të shkaktuar nga 
infeksioni COVID-19; 

g) krijimin e drejtimin e grupeve të punës dhe 
organizimin e veprimtarive për hartimin e planit të 
përballimit të situatës ekonomike të shkaktuar nga 
COVID-19; 

gj) bashkërendimin me ministritë dhe 
institucionet shtetërore, për sigurimin e të dhënave 
të nevojshme dhe përcjelljen e porosive, në 
funksion të realizimit të planit të përballimit të 
situatës ekonomike të shkaktuar nga COVID-19; 

h) informimin, vazhdimisht dhe në kohë, të 
Kryeministrit, kur është rasti, edhe Këshillin e 
Ministrave, për hartimin e planit të përballimit të 
situatës ekonomike të shkaktuar nga COVID-19. 

6. Ministri i Shtetit për Rindërtimin dhe 
Programin e Reformave është përgjegjës për: 

a) hartimin e programit të reformave në çdo 
sektor, sipas fushave përkatëse të institucioneve 
përgjegjëse, në bashkëpunim me këto të fundit; 

b) koordinimin e institucioneve përgjegjëse për 
hapat që duhet të ndërmerren, me qëllim realizimin 
e programit të reformave; 

c) monitorimin, në mënyrë periodike, të ecurisë 
së programit të reformave nga institucionet 
përgjegjëse; 

ç) mbikëqyrjen e dhënien e rekomandimeve 
përkatëse për institucionet përgjegjëse, me qëllim 
përmirësimin e zbatimit të reformave të ndërmarra 
apo të atyre në vijim; 

d) prezantimin e ecurisë së zbatimit të programit 
të reformave te Kryeministri, në bashkëpunim me 
institucionin përgjegjës. 

7. Ministri i Shtetit për Rindërtimin dhe 
Programin e Reformave, për realizimin e fushës së 
përgjegjësisë, ka këto kompetenca: 

a) merr pjesë në mbledhjet e Komitetit të 
Emergjencave Civile; 

b) thërret për raportim e ngarkon me detyra 
strukturat e mbrojtjes civile; 

c) krijon grupet e punës dhe organizon 
veprimtarinë për hartimin e miratimin e 
programeve të procesit të rindërtimit; 

ç) bashkërendon me ministritë e institucionet 
shtetërore, për sigurimin e të dhënave të nevojshme 
dhe përcjelljen e porosive, në funksion të realizimit 
të programeve të procesit të rindërtimit; 

d) drejton e koordinon, në nivel qendror, 
strukturat operacionale për përballimin e pasojave 
dhe zbatimin e programeve të procesit të 
rindërtimit; 

dh) informon vazhdimisht dhe në kohë 
Kryeministrin, kur është rasti, edhe Këshillin e 
Ministrave, për realizimin e programeve të procesit 
të rindërtimit e të përdorimit të burimeve materiale 
e njerëzore; 

e) kontakton në vijimësi dhe për çështje të 
veçanta me organizatat ndërkombëtare dhe 
donatorë të ndryshëm, brenda dhe jashtë vendit, 
për garantimin e ekspertizës së hartimit e për 
realizimin e programeve të procesit të rindërtimit; 

ë) monitoron në mënyrë periodike ecurinë e 
programit të reformave të institucioneve 
përgjegjëse; 

f) mbikëqyr dhe jep rekomandime për 
institucionet përgjegjëse, me qëllim përmirësimin e 
zbatimit të reformave. 

8. Vendimi nr. 11, datë 10.1.2020, i Këshillit të 
Ministrave, “Për përcaktimin e fushës së 
përgjegjësisë shtetërore të ministrit të Shtetit për 
Rindërtimin”, i ndryshuar, shfuqizohet. 

9. Ngarkohet ministri i Shtetit për Rindërtimin 
dhe Programin e Reformave për zbatimin e këtij 
vendimi. 

Ky vendim hyn në fuqi menjëherë dhe botohet 
në Fletoren Zyrtare. 

 
KRYEMINISTËR 

Edi Rama 
 

VENDIM 
Nr. 651, datë 3.11.2021  

 
PËR NJË NDRYSHIM NË VENDIMIN 

NR. 1128, DATË 30.12.2020, TË KËSHILLIT 
TË MINISTRAVE, “PËR ZBATIMIN NGA 

REPUBLIKA E SHQIPËRISË TË 
VENDIMEVE  TË KËSHILLIT TË 

BASHKIMIT EVROPIAN, PËR 
VENDOSJEN, NDRYSHIMIN DHE 

SHFUQIZIMIN E MASAVE 
SHTRËNGUESE NDËRKOMBËTARE, TË 

NDRYSHUARA”, TË NDRYSHUAR  
 

Në mbështetje të nenit 100 të Kushtetutës dhe 
të neneve 3, pika 3, shkronja “c”, dhe 6, pikat 2 e 5, 
të ligjit nr. 72/2019, “Për masat shtrënguese 
ndërkombëtare në Republikën e Shqipërisë”, me 
propozimin e ministrit për Evropën dhe Punët e 
Jashtme, Këshilli i Ministrave 

 
VENDOSI: 

 
1. Në pikën 7, të kreut I, të vendimit nr. 1128, 

datë 30.12.2020, të Këshillit të Ministrave, të 
ndryshuar, fjalët “... i ndryshuar me vendimin e 
Këshillit të Bashkimit Evropian (CFSP) 
2021/448 ...” zëvendësohen me “... i ndryshuar 
me vendimet e Këshillit të Bashkimit Evropian 
(CFSP) 2021/448 dhe 2021/1470 ...”. 

2. Ngarkohen organet e parashikuara në pikën 
1, të nenit 11, të ligjit nr. 72/2019, “Për masat 
shtrënguese ndërkombëtare në Republikën e 
Shqipërisë”, për zbatimin e këtij vendimi. 

Ky vendim hyn në fuqi menjëherë dhe 
botohet në Fletoren Zyrtare. 

 
KRYEMINISTËR 

Edi Rama 

VENDIM 
Nr. 652, datë 3.11.2021 

 
PËR PËRDORIMIN E MJETEVE 
LËVIZËSE MOTORIKE DHE TË 
MJETEVE TË BLINDUARA PËR 

SHËRBIME TË VEÇANTA TË GARDËS 
SË REPUBLIKËS SË SHQIPËRISË E 

PËRCAKTIMIN E NGJYRËS DHE TË 
SHENJAVE DALLUESE TË TYRE 

 
Në mbështetje të nenit 100 të Kushtetutës dhe 

të pikës 3, të nenit 62, të ligjit nr. 33/2021, “Për 
Gardën e Republikës së Shqipërisë”, me 
propozimin e ministrit të Brendshëm, Këshilli i 
Ministrave 

VENDOSI: 
 

1. Mjetet e transportit në përdorim të Gardës së 
Republikës janë mjete të uniformuara dhe jo të 
uniformuara, të cilat klasifikohen në: 

a) mjete rrugore; 
b) mjete lundruese; 
c) mjete ajrore. 
2. Mjetet e uniformuara në përdorim të Gardës 

së Republikës përbëhen nga: 
a) ngjyra dhe shenja dalluese, të përcaktuara 

sipas lidhjes nr. 1, që i bashkëlidhet këtij vendimi 
dhe është pjesë përbërëse e tij; 

b) sisteme shtesë zanore për alarmin dhe 
sisteme shtesë për sinjalizimin pamor; 

c) targat e mjeteve rrugore, të përcaktuara për 
mjetet e Ministrisë së Brendshme, sipas akteve 
ligjore në fuqi. 

3. Mjetet e pauniformuara kanë në përbërje 
sisteme portative, të sinjalizimit pamor dhe zanor të 
alarmit. 

4. Përdorimi i mjeteve lëvizëse motorike dhe i 
mjeteve të blinduara për shërbime të veçanta kryhet 
sipas përcaktimeve të lidhjes nr. 2, që i bashkëlidhet 
këtij vendimi dhe është pjesë përbërëse e tij. 

5. Ngjyra, logoja dhe disenjoja në mjetet e 
Gardës së Republikës janë unike dhe me të drejtë 
përdorimi vetëm nga Garda e Republikës së 
Shqipërisë. 

6. Të gjitha mjetet janë të kompletuara me 
pajisje speciale për sigurimin e jetës e realizimin e 
detyrës. 

7. Garda e Republikës, për shërbime të veçanta, 
përdor mjete lëvizëse të blinduara. 

8. Numri limit i mjeteve, afati përdorimit të tyre 
dhe limiti vjetor kilometrik miratohen me urdhër të 
ministrit të Brendshëm. 

9. Ngarkohen Ministria e Brendshme dhe 
Garda e Republikës së Shqipërisë për zbatimin e 
këtij vendimi. 

Ky vendim hyn në fuqi pas botimit në Fletoren 
Zyrtare. 

 
KRYEMINISTËR 

Edi Rama 

 
Lidhja nr. 1 

 

NGJYRA DHE SHENJAT DALLUESE TË UNIFORMUARA TË GARDËS SË REPUBLIKËS 
 

 
I. Karakteristikat e mjeteve të tipit autoveturë janë, si më poshtë vijojnë:  
1. Ngjyra e automjetit është e zezë. Ka në përbërje një shirit të kuq me material adeziv fosforeshent, 

që fillon nga pjesa e përparme dhe përfundon në pjesën e pasme, në kufi me portën e bagazhit, ku 
ndërpritet nga mbishkrimin “GARDA”, me material adeziv fosforeshent të ngjyrës së verdhë. Në 
pjesën e sipërme, në tavan, fenelinë profesionale pamore e gjatë, me ndriçim led, me ngjyra të kuqe/të 
bardhë/blu dhe e kompletuar me blice përpara në maskarino dhe në pjesën e pasme brenda portës së 
bagazhit. Automjeti është i kompletuar me sistemet zanore shtesë të alarmit. 

II. Karakteristikat e mjeteve të tipit autoveturë me kalueshmëri të lartë janë, si më poshtë 
vijon: 

1. Ngjyra e automjetit e zezë. 
2. Shirit i kuq me material adeziv fosforeshent, që fillon nga pjesa e përparme dhe përfundon në 

pjesën e pasme, në kufi me portën e bagazhit, ku ndërpritet nga mbishkrimi “GARDA”, me material 
adeziv fosforeshent me ngjyrë të verdhë. 

3. Në pjesën e pasme mbishkrimi “GARDA” përbëhet nga materiali adeziv fosforeshent me ngjyrë 
të bardhë, ku shoqërohet me viza të ndërprera me material adeziv me ngjyrë të kuqe. 

4. Në pjesën e sipërme në tavan ka fenelinë profesionale pamore të gjatë, me ndriçim led, me ngjyra 
të kuqe/të bardhë/blu dhe e kompletuar me blice përpara në maskarino dhe në pjesën e pasme brenda 
portës së bagazhit. 

5. I kompletuar me sistemet zanore shtesë të alarmit. 

III. Karakteristikat e mjeteve të tipit autobus për transport, janë si më poshtë vijojnë: 
1. Ngjyra e automjetit e zezë. 
2. Shirit i kuq me material adeziv fosforeshent që fillon nga pjesa e përparme dhe përfundon në 

pjesën e pasme, në kufi me portën e bagazhit, ku ndërpritet nga mbishkrimi “GARDA”, me material 
adeziv fosforeshent me ngjyrë të verdhë. 

3. Në pjesën e sipërme përpara ka fenelinë profesionale pamore të gjatë, me ndriçim led, me ngjyra 
të kuqe/të bardhë/blu ose e kompletuar me blice përpara në maskarino. 

4. Autobusi për transport është kompletuar me sistemet zanore shtesë të alarmit. 
 

 
 
IV. Karakteristikat e mjeteve të tipit motomjet ceremoniali janë, si më poshtë vijon: 
1. Ngjyra e motomjetit e bardhë. 
2. Elemente të stemës së Gardës së Republikës me material adeziv fosforeshent ngjyrë GOLD, në 

xhamin parapritës, shoqëruar me mbishkrimin “GARDA” me ngjyrë të bardhë. 
3. Në pjesën e pasme, çantat anësore, mbishkrimi “GARDA” me ngjyrë të zezë fosforeshente, ku 

poshtë mbishkrimit shoqërohet me 2 (dy) viza të pandërprera me material adeziv fosforeshent me 
ngjyrë të kuqe. 

4. I kompletuar me sisteme zanore shtesë të alarmit dhe sisteme shtesë të sinjalizimit pamor. 

V. Karakteristikat e mjeteve të tipit mjet lundrues, janë si më poshtë vijojnë: 
1. Ngjyra e mjetit lundrues e bardhë. 
2. Flamuri kombëtar me përmasa 140 x 70 cm në pjesën e sipërme, në vendin më të dukshëm. 
3. Dy shirita të kuq, që fillojnë nga pjesa e përparme dhe përfundojnë në pjesën e pasme, ku njëri 

ndërpritet nga mbishkrimi “GARDA” me material adeziv fosforeshent me ngjyrë të zezë. 
4. I kompletuar me pajisje sipas përcaktimeve në Kodin Detar të Republikës së Shqipërisë. 
 

 
 

Lidhja nr. 2 
 

PËRDORIMI I MJETEVE LËVIZËSE MOTORIKE DHE I MJETEVE TË BLINDUARA PËR 
SHËRBIME TË VEÇANTA 

Nr. Klasifikimi Lloji Përdorimi 

 
 
 
 
 
 
 
 
 
 
 
 
 
 
 
1 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 

Automjete 
 
 
 
 
 
 

 
 
 

Autoveturë 

Automjet me një aks aktiv, për transportin e punonjësve që 
ruajnë dhe sigurojnë Personalitetet e Larta Shtetërore dhe 

Personalitetet Shtetërore të vendit apo të huaja, i pajisur me 
sisteme të sigurisë sipas standardeve të kohës, me fuqi të 

konsiderueshme motorike, që t’i përgjigjet ecjes dhe regjimit në 
eskortë. 

 
 

Autoveturë 

Automjet me dy akse aktive, me kalueshmëri të lartë, për 
transportin e punonjësve që ruajnë dhe sigurojnë Personalitetet e 

Larta Shtetërore dhe Personalitetet Shtetërore të vendit apo të 
huaja, i pajisur me sisteme të sigurisë sipas standardeve të kohës, 
me fuqi të konsiderueshme motorike, që t’i përgjigjet ecjes dhe 

regjimit në eskortë. 

 
Autoveturë 

Automjet, me një ose dy akse aktive, që përdoret për shërbime të 
tjera në strukturat e Gardës së Republikës. 

 
Autobus 

Automjet me një ose dy akse aktive, që përdoret për transport 
punonjësish në shërbime të ndryshme për sigurinë e 

Personaliteteve të Larta Shtetërore dhe Personaliteteve 
Shtetërore të vendit apo të huaja. 

Kamion Përdoret për shërbimet mbështetëse. 

VENDIMI 

Nr. 655, datë 3.11.2021 
 

PËR RISHPËRNDARJE TË NUMRIT TË 
PUNONJËSVE ORGANIKË, PËR VITIN 

2021, NDËRMJET MINISTRISË SË 
DREJTËSISË DHE MINISTRISË SË 
SHËNDETËSISË DHE MBROJTJES 

SOCIALE 
 

Në mbështetje të nenit 100 të Kushtetutës dhe 
të nenit 12, të ligjit nr. 137/2020, “Për buxhetin e 
vitit 2021”, të ndryshuar, me propozimin e ministrit 
të Financave dhe Ekonomisë, Këshilli i Ministrave 

 

VENDOSI: 
 

1. Numri i punonjësve të Ministrisë së 
Drejtësisë, për vitin 2021, pakësohet me 3 (tre) 
punonjës, duke e çuar numrin e përgjithshëm të 
sistemit të ministrisë në 5 328 (pesë mijë e treqind e 
njëzet e tetë) punonjës.  

2. Numri i punonjësve të Ministrisë së 
Shëndetësisë dhe Mbrojtjes Sociale, për vitin 2021, 
shtohet me 3 (tre) punonjës për Shërbimin Social 
Shtetëror, duke e çuar numrin e përgjithshëm të 
sistemit të ministrisë në 4 296 (katër mijë e dyqind 
e nëntëdhjetë e gjashtë) punonjës. 

3. Ngarkohen Ministria e Shëndetësisë dhe 
Mbrojtjes Sociale, Ministria e Drejtësisë dhe 

 
 
 
 
 
 

 
 
 
 
 
 
 
 
 
 
 
 
 
 

Automjet për transport të 
veçantë (autoambulancë, 

autoofiçinë, tërheqës, autobot, 
shihedhës etj.) 

Për shërbime të ndryshme në përmbushje të detyrave të Gardës 
së Republikës, në varësi të situatave të caktuara. 

Automjet për përdorim të 
veçantë 

Mjete speciale për instalim dhe 
transport pajisjesh të veçanta 

 
Përdoret për shërbime të veçanta në Gardën e Republikës. 

Automjet për përdorim të 
veçantë 

(automjet i blinduar) 
Përdoret për shoqërim dhe evakuim personalitetesh. 

Automjet për përdorim të 
veçantë 

(transportues i blinduar me 
rrota) 

Përdoren nga strukturat speciale në Gardën e Republikës për 
evakuim personalitetesh. 

 
 
2 
 

 
 

Motomjete 

 
Motorë 

Përdoren për shërbimet e ceremonialit me delegacionet. 

 
Motorë 

Përdoren për shërbimet të tjera të Gardës, si: posta, grupe të 
gatshme, etj. 

 
3 
 

 
Motoagregate 

 
Gjeneratorë ndriçimi i 
lëvizshëm/stacionar 

Për shërbimet mbështetëse në aktivitete të ndryshme apo për 
mbajtjen në gatishmëri të objekteve të rëndësisë së veçantë. 

 
 
4 

 
 

Mjete 
lundruese 

 
 

Gomone/skaf 

Për shërbimet e ruajtjes dhe sigurisë së Personaliteteve të Larta 
Shtetërore, Personaliteteve Shtetërore të vendit apo të huaja, të 

pajisur me sisteme navigimi dhe lundrimi të sigurisë sipas 
standardeve të kohës. 

 
 
5 

 
 

Mjete ajrore 

 
 

Helikopter 

Për shërbimet e ruajtjes dhe sigurisë së Personaliteteve të Larta 
Shtetërore, Personaliteteve Shtetërore të vendit apo të huaja, të 

pajisur me sisteme navigimi dhe lundrimi të sigurisë sipas 
standardeve të kohës. 

6 
Makina 

teknologjike 
Autopirun, autovinç Për shërbimet mbështetëse. 

Ministria e Financave dhe Ekonomisë për zbatimin 
e këtij vendimi. 

Ky vendim hyn në fuqi menjëherë dhe botohet 
në Fletoren Zyrtare. 

KRYEMINISTËR 
Edi Rama 

 
VENDIM 

Nr. 656, datë 3.11.2021 
 

PËR RISHPËRNDARJEN E NUMRIT 
TË PUNONJËSVE ORGANIKË DHE TË 

FONDEVE BUXHETORE NË NJËSITË E 
QEVERISJES QENDRORE,  

PËR VITIN 2021 
 
Në mbështetje të nenit 100 të Kushtetutës dhe 

të neneve 12 e 17, të ligjit nr. 137/2020, “Për 
buxhetin e vitit 2021”, të ndryshuar, me 
propozimin e ministrit të Financave dhe 
Ekonomisë, Këshilli i Ministrave 

 
VENDOSI: 

 
1. Numri i punonjësve të aparatit të 

Kryeministrisë, për vitin 2021, pakësohet me 5 
(pesë) punonjës, duke e çuar numrin e 
përgjithshëm të Kryeministrisë në 172 (njëqind e 
shtatëdhjetë e dy) punonjës.  

2. Numri i punonjësve të Njësisë Speciale 
Antikorrupsion dhe Evazion, për vitin 2021, 
pakësohet me 7 (shtatë) punonjës, duke e çuar 
numrin e përgjithshëm të institucioneve në varësi të 
Kryeministrisë në 1 198 (një mijë e njëqind e 
nëntëdhjetë e tetë) punonjës. 

3. Numri rezervë i punonjësve, për vitin 2021, 
pakësohet me 9 (nëntë) punonjës, duke e çuar 
numrin e përgjithshëm rezervë në 11 
(njëmbëdhjetë) punonjës. 

4. Numri i punonjësve të Ministrisë së 
Drejtësisë, për vitin 2021, shtohet me 21 (njëzet e 
një) punonjës, duke e çuar numrin e përgjithshëm 
të ministrisë në 5 352 (pesë mijë e treqind e 
pesëdhjetë e dy) punonjës. 

5. Në buxhetin e vitit 2021, të miratuar për 
grupin buxhetor nr. 87, “Institucionet në varësi të 
Kryeministrisë”, në programin “Shërbime të tjera”, 
pakësohet fondi prej 13 808 365 (trembëdhjetë 
milionë tetëqind e tetë mijë e treqind e 

gjashtëdhjetë e pesë) lekësh, në zërin “shpenzime 
korrente”. 

6. Në buxhetin e vitit 2021, të miratuar për 
Ministrinë e Drejtësisë, në programin “Planifikimi, 
menaxhimi dhe administrimi”, shtohet fondi prej 
13 808 365 (trembëdhjetë milionë tetëqind e tetë 
mijë e treqind e gjashtëdhjetë e pesë) lekësh, në 
zërin “shpenzime korrente”. 

7. Ngarkohen Kryeministria, Ministria e 
Drejtësisë dhe Ministria e Financave dhe 
Ekonomisë për zbatimin e këtij vendimi. 

Ky vendim hyn në fuqi menjëherë dhe botohet 
në Fletoren Zyrtare. 

 
KRYEMINISTËR 

Edi Rama 
 

VENDIM 
Nr. 657, datë 3.11.2021 

 
PËR NJË SHTESË NË VENDIMIN NR. 

618, DATË 20.10.2021, TË KËSHILLIT TË 
MINISTRAVE, “PËR KRIJIMIN, 

ORGANIZIMIN E FUNKSIONIMIN E 
RRJETIT TË KOORDINATORËVE 

KUNDËR KORRUPSIONIT” 
 
Në mbështetje të nenit 100 të Kushtetutës dhe 

të nenit 24, të ligjit nr. 90/2012, “Për organizimin 
dhe funksionimin e administratës shtetërore”, me 
propozimin e ministrit të Drejtësisë, Këshilli i 
Ministrave 

 
VENDOSI: 

 
1. Në kreun IV, të vendimit nr. 618, datë 

20.10.2021, të Këshillit të Ministrave, pas pikës 15, 
shtohet pika 16, me këtë përmbajtje:  

“16. Përveç pagës mujore, nëpunësit në 
strukturën përgjegjëse kundër korrupsionit në 
Ministrinë e Drejtësisë përfitojnë një shtesë për 
natyrë të veçantë pune, në masën:  

a) 60 000 (gjashtëdhjetë mijë) lekë në muaj, në 
pozicionet “drejtor i përgjithshëm”, si dhe “drejtor 
drejtorie”, “përgjegjës sektori” e “specialist”, në 
drejtorinë që mbulon Rrjetin e Koordinatorëve 
Kundër Korrupsionit; 

b) 75 000 (shtatëdhjetë e pesë mijë) lekë në 
muaj, në pozicionet “drejtor drejtorie” dhe 

“specialist”, në drejtorinë që mbulon njësinë 
operacionale të verifikimit në terren; 

c) 40 000 (dyzet mijë) lekë në muaj, në 
pozicionet “drejtor drejtorie”, “përgjegjës sektori” 
dhe “specialist”, në drejtorinë që mbulon projektet 
e programet në fushën kundër korrupsionit.”.  

2. Ngarkohet Ministria e Drejtësisë për zbatimin 
e këtij vendimi.  

Ky vendim hyn në fuqi pas botimit në Fletoren 
Zyrtare. 

KRYEMINISTËR 
Edi Rama 

 
VENDIM 

Nr. 658, datë 3.11.2021 
 

PËR MBULIMIN E SHPENZIMEVE TË 
MJEKIMIT TË ZNJ. MIMOZA AHMETI 

 
Në mbështetje të nenit 100 të Kushtetutës, të 

ligjit nr. 137/2020, “Për buxhetin e vitit 2021”, të 
ndryshuar, dhe në vijim të vendimit nr. 20, datë 
20.1.2021, të Këshillit të Ministrave, “Për 
financimin e shërbimeve shëndetësore spitalore nga 
skema e detyrueshme e sigurimeve të kujdesit 

shëndetësor për vitin 2021”, të ndryshuar, me 
propozimin e ministrit të Shëndetësisë dhe 
Mbrojtjes Sociale, Këshilli i Ministrave 

 
VENDOSI: 

 
1. Mbulimin e shpenzimeve të mjekimit të znj. 

Mimoza Ahmeti, në masën 500 000 (pesëqind mijë) 
lekë.  

2. Ky fond të përballohet nga Fondi i Sigurimit 
të Detyrueshëm të Kujdesit Shëndetësor.   

3. Pagesa të bëhet me paraqitjen e faturave 
përkatëse të institucionit të kurimit. 

4. Ngarkohen Ministria e Shëndetësisë dhe 
Mbrojtjes Sociale dhe Fondi i Sigurimit të 
Detyrueshëm të Kujdesit Shëndetësor për zbatimin 
e këtij vendimi. 

Ky vendim hyn në fuqi menjëherë dhe botohet 
në Fletoren Zyrtare. 

KRYEMINISTËR 
Edi Rama 

Adresa: Rr. “Nikolla Jorga”, Tiranë 

Tel./fax: +355 4 24 27 004 Tel.: +355 4 24 27 006 
 
 

Çmimi 144 lekë 

 

Shënim: Ky dokument është gjeneruar dhe vulosur me anë
të një procedure automatike nga një sistem elektronik
(Qendra e Botimeve Zyrtare)

